
ANOR (Punica Granatum l) EKILGAN MAYDONLARDA TUPROQ  

BIOLOGIK FAOLLIGI KO‘RSATKICHLARINING MEVA HOSILDORLIGI  
VA SIFATIGA TA’SIRI 

 
TURDALIYEV AVAZBEK TURDALIYEVICH 
Farg‘ona davlat universiteti professori, b.f.d. 

E-mail: avazbek1002@mail.ru 
YIGITALIYEV OBLOYOR DONIYORJON O‘G‘LI 
Farg‘ona davlat universiteti tayanch doktoranti 

 
Annotatsiya. Mazkur maqolada (Punica granatum L.)  plantatsiyalarida tuproq biologik faolligi 
ko‘rsatkichlarining meva hosildorligi va sifat shakllanishiga ta'siri adabiyotlar tahlili asosida yoritildi. 
Rizosfera mikroorganizmlari, fermentativ faollik, organik moddalar mineralizatsiyasi va oziqa 
elementlari aylanishi meva hosildorligi hamda sifat ko‘rsatkichlari bilan chambarchas bog‘liq ekani 
ko‘rsatildi. Adabiyotlar tahlili (Punica granatum L.)  plantatsiyalarida biologik stimulyatorlar, 
zamonaviy agrobiotexnologik usullar va PGPR preparatlarini qo‘llash hosildorlikni 10-15% ga 
oshirishi, meva quruq modda, qand, askorbin kislota va fenolik birikmalarini orttirishi mumkinligini 
tasdiqlaydi. Fargʻona viloyati sharoitida bu yo‘nalishda tadqiqotlar yetishmaydi, shuning uchun 
kompleks eksperimental ishlarni olib borish zarur. 
Kalit so‘zlar: anor, tuproq biologik faolligi, rizosfera, mikroorganizmlar, fermentlar, PGPR, hosildorlik, 
meva sifati. 
 
Аннотация. В данной статье на основе обзора литературы рассматривается влияние 
показателей биологической активности почвы на урожайность и формирование качества 
плодов в плантациях граната (Punica granatum L.). Показано, что ризосферные 
микроорганизмы, ферментативная активность, минерализация органического вещества и 
круговорот питательных веществ тесно связаны с показателями урожайности и качества 
плодов. Обзор литературы подтверждает, что использование биологических стимуляторов и 
препаратов PGPR в гранатовых плантациях может увеличить урожайность на 10-15%, 
повысить содержание сухого вещества, сахара, аскорбиновой кислоты и фенольных 
соединений в плодах. В условиях Ферганской области наблюдается недостаток исследований 
в этой области, поэтому необходимо провести комплексную экспериментальную работу. 
Ключевые слова: гранат, биологическая активность почвы, ризосфера, микроорганизмы, 
ферменты, PGPR, урожайность, качество плодов. 
 

Abstract. This article highlights, based on a review of scientific literature, the influence of soil 
biological activity indicators on fruit yield and quality formation in pomegranate (Punica granatum 
L.) plantations. It was shown that rhizosphere microorganisms, enzymatic activity, organic matter 
mineralization, and nutrient cycling are closely related to fruit productivity and quality parameters. 
Literature analysis confirms that the application of biological stimulants, modern 
agrobiotechnological approaches, and Plant Growth-Promoting Rhizobacteria (PGPR) in Punica 
granatum L. plantations can increase yield by 10–15% and improve fruit quality by enhancing dry 
matter content, sugars, ascorbic acid, and phenolic compounds. Studies in this field are still 
insufficient under the conditions of the Fergana region; therefore, comprehensive experimental 
research is required. 
Keywords: pomegranate, soil biological activity, rhizosphere, microorganisms, enzymes, PGPR, yield, 
fruit quality. 

 

KIRISH 
Qishloq xo‘jaligi tizimida meva yetishtirish, xususan anorchilik (Punica 

granatum L.) muhim iqtisodiy va ijtimoiy ahamiyat kasb etadi. Anor mevasi 

yuqori oziqaviy qiymati, dorivor xususiyatlari hamda eksportbop mahsulot 
sifatida alohida ahamiyatga ega. So‘nggi yillarda O‘zbekistonning turli 
hududlarida, ayniqsa Farg‘ona viloyatida anor yetishtirish maydonlarini 
kengaytirish, hosildorlik va mahsulot sifatini oshirish dolzarb vazifalardan biri 
bo‘lib qolmoqda. Shu bilan birga, anorzorlarda tuproq unumdorligini saqlash, 
biologik faollikni oshirish hamda zamonaviy agrobiotexnologik usullarni qo‘llash 
orqali barqaror va yuqori hosil olish masalalari ilmiy-amaliy jihatdan muhim 
аҳamiyat kasb etmoqda.Shuningdek bugungi kunda intensiv bog‘dorchilik 
tizimida yuqori va ekologik barqaror hosildorlikka erishish nafaqat mineral 
oziqlantirish tizimiga, balki tuproqning biologik holatini boshqarishga ham 
bevosita bog‘liq. Sug‘oriladigan agroekotizimlarda tuproq biologik faolligi 
mikroorganizmlar soni, fermentativ faollik, organik moddalarning 
transformatsiyasi va rizosfera metabolik jarayonlari bilan tavsiflanadi. 

Tuproq biologik tizim sifatida o‘simliklarning oziqlanishi, stressga 
chidamliligi hamda mahsuldorligini shakllantiruvchi asosiy ekologik 
komponentlardan biri bo‘lib, undagi mikrobiologik muvozanatning buzilishi 
hosildorlik pasayishiga olib keladi [2]. O‘zbekiston sharoitida, ayniqsa Fargʻona 
viloyati sug‘oriladigan tuproqlarida anorchilikni intensiv rivojlantirish sharoitida 
tuproq biologik faolligi va meva sifatining o‘zaro bog‘liqligini o‘rganish alohida 
ilmiy ahamiyat kasb etadi. 

Tuproq tarkibidagi kimyoviy elementlar miqdorini, geokimyoviy va 
biogeokimyoviy xossalarini tadqiq qilish orqali ularni miqdor va sifat jihatdan 
hamda migratsiyalanish xossalarini boshqarib qishloq xo‘jaligi o‘simliklaridan 
yuqori va sifatli hosil olishga erishish mumkin.[17] 

Dadabayeva tomonidan och tusli bo‘z tuproqlarda (Punica granatum L.) 
yetishtirish bo‘yicha olib borilgan tadqiqotlarda tomchilatib sug‘orish, biologik 
stimulyatorlar va muvozanatli oziqlantirish vegetativ o‘sish hamda hosildorlikni 
sezilarli yaxshilashi ko‘rsatilgan [1]. Biroq anor plantatsiyalarida tuproq biologik 
faolligining meva sifati shakllanishiga ta'siri bo‘yicha kompleks tadqiqotlar yetarli 
emas. 

Mazkur maqolaning maqsadi Fargʻona viloyati sug‘oriladigan tuproqlari 
sharoitida anor plantatsiyalarida tuproq biologik faolligi ko‘rsatkichlari hamda 
ularning meva hosildorligi va sifatiga ta’sirini ilmiy asosda o‘rganishdan iborat. 
Tadqiqot davomida tuproqdagi mikroorganizmlar soni, fermentativ faollik, 
rizosfera metabolizmi kabi biologik indikatorlarning anor navlarining o‘sishi, 
rivojlanishi, hosildorligi va meva sifati bilan o‘zaro bog‘liqligi tahlil qilinadi. 
Shuningdek, anor navlarining tuproq-iqlim sharoitiga moslashuvi, agrotexnik 
tadbirlar hamda zamonaviy agrobiotexnologik yondashuvlarning samaradorligi 
baholanadi. 

 
ADABIYOTLAR SHARHI 
So‘nggi yillarda rizosfera mikrobiologiyasi bo‘yicha tadqiqotlar shuni 

ko‘rsatadiki, Azotobacter, Bacillus, Pseudomonas, Azospirillum kabi 
mikroorganizmlar oziqa elementlari aylanishini faollashtiradi, organik moddalar 

parchalanishini tezlashtiradi hamda tuproq mikrobiotasining xilma-xilligini 
oshiradi [2]. Biomikroelementlar o‘simliklarning normal o‘sishi va rivojlanishi 
uchun oz miqdorda zarur bo‘lgan kimyoviy elementlardir. Ular ferment faolligida, 
nafas olish va fotosintez jarayonlarida hamda ozuqa moddalarining 
assimilyatsiyasida muhim rol o‘ynaydi. [16]. Odilov va Obidovning 
ma'lumotlariga ko‘ra, PGPRfitogormonlar sintezi, biologik azot fiksatsiyasi, fosfor 
va kaliyni mobil shakilga o‘tkazish orqali tuproq biologik faolligini sezilarli 
oshiradi (2) Dadabayeva tadqiqotlarida biologi faol preparatlar qo‘llanilgan 
variantlarda o‘simlik bo‘yi, barg yuzasi, meva vazni va umumiy hosildorlik yuqori 
bo‘lgani qayd etilgan va biologik preparatlar qo‘llanganda hosildorlik 10-15% ga 
oshishi ko‘rsatilgan [1].Shuningdek, tuproq fermentlari ureaza, katalaza, 
fosfataza va degidrogenza degidrogenza rizosferadagi ri biokir biokimyoviy 
jarayonlarning asosiy bioindikatorlari bo‘lib, ularning faolligi ortishi 
o‘simliklarning oziqa elementlarini o‘zlashtirish intensivligini oshiradi. Mahalliy 
va xorijiy manbalar tahlili shuni ko‘rsatadiki, biologik faol tuproqlarda 
yetishtirilgan (Punica granatum L.)  mevalarida quruq modda, eruvchan qandlar, 
titrlanuvchi kislotalilik askorbin kislota miqdori yuqori shakllanadi.  

 
MATERIALLAR VA TADQIQOT METODLARI 
(Punica granatum L.)   plantatsiyalarida Mazkur tadqiqot adabiyotlar sharhi 

(review article) metodologiyasi asosida bajarildi. Tadqiqot obyekti sifatida 
Fargʻona viloyati sug‘oriladigan (Punica granatum L.)  plantatsiyalarida tuproq 
biologik faolligi, meva hosildorligi hamda meva sifatining shakllanishiga oid ilmiy 
ma’lumotlar tanlab olindi. Tahlil uchun O‘zbekiston olimlarining monografiyalari, 
ilmiy jurnallarda chop etilgan maqolalar, PhD va DSc dissertatsiyalar, xalqaro 
ilmiy bazalardagi tadqiqotlar, anorchillik va tuproq mikrobiologiyasiga oid 
metodik qo‘llanmalar o‘rganildi. Adabiyotlar tanlashda besh mezon asos qilib 
olindi: (1) anor agrotsenozi bilan bog‘liqligi; (2) tuproq biologik faolligi 
indikatorlarining mavjudligi: (3) fermentativ yoki mikrobiolog  tahlililar 
mavjudligi: (4) hosildorlik yoki meva sifati bilan bog‘liqligi: (5) Kontentanaliz va 
qiyosiy-tahliliy usullar yordamida rizosfera mikroorganizmlari, fermentativ 
faollik, organik moddalar trasformatsiyasi, oziqa elementlari aylanishi, 
hosildorlik va meva sifat ko‘rsatkichlari bo‘yicha ma'lumotlar umumlashtirildi. 
Odilov va Obidov tuproq mikrobiologik faolligini baholashda PGPR, Azotobacter, 
Bacillus, Pseudomonas kabi mikroorganizmlarni bioindikator sifatida qo‘llash 
samarali ekanligini ko‘rsatgan[2]. Dadabayeva esa anor plantatsiyalarida 
agrobiotexnologik yondashuvlar, ayniqsa biologik stimulyatorlar va tomchilatib 
sug‘orish tizimi hosildorlikka sezilarli ta'sir ko‘rsatishini qayd etgan [1]. 

 
TAHLIL VA NATIJALAR 
Adabiyotlar tahlili shuni ko‘rsatdiki, sug‘oriladigan tuproqlarning biologik 

faolligi va barqarorligi mevali agrotsenozlarning mahsuldorligi va sifat 
ko‘rsatkichlarini belgilovchi asosiy bioindikatorlardan biridir. Tuproq biologik 
faolligi ko‘rsatkichlari orasida: mikroorganizmlar soni, fermentativ faollik, 

rizosfera respiratsiyasi, organik moddalarning mineralizatsiyasi va oziqa 
elementlari mobilizatsiyasi eng muhim diagnostik mezonlar sifatida qayd 
etilgan[15].  Odilov va Obidovning tadqiqotlariga ko‘ra, PGPR asosidagi mikrobial 
tizimlar qo‘llanganda ildiz zonasida oziqa elementlarining bioo‘zlashtirilishi 
kuchayib, tuproq mikrobiotasining xilma-xilligi ortadi. Natijada o‘simliklarning 
stressga chidamliligi va vegetativ rivojlanishi yaxshilanadi [2]. Bu natijalar 
(Punica granatum L.)  plantatsiyalarida uchun ayniqsa dolzarb, chunki anorning 
generativ organlari shakllanishi ildiz zonasidagi oziqlanish intensivligiga bevosita 
bog‘liq.  

Mikroelementlarning migratsiya, akkumulyatsiya, differensiatsiya 
jarayonlarini tadqiq qilish orqali olingan ma’lumotlardan hamda tuproqlar uchun 
ishlab chiqilgan fon miqdorlaridan madaniy ekinlarni joylashtirishda hamda 
mineral o‘g‘itlar qo‘llashda muhim manba sifatida foydalanish ekinlar hosildorligi 
va sifatini oshirishga xizmat qiladi.[15] Adabiyotlar tahlili shuningdek shuni 
ko‘rsatdiki, tuproq fermentlari ureaza, fosfataza, katalaza, degidrogenaza faolligi 
ortishi azotning mineral shaklga o‘tishini, fosforming eruvchanligini, ildizlarning 
oziqlanish intensivligini va fotosintetik mahsuldorlikni oshiradi, Natijada (Punica 
granatum L.)   mevalarida quruq modda, umumiy qand, askorbin kislota va fenolik 
birikmalar miqdori yuqor pori shakllanishi kuzatiladi.  

1-jadval 
Anor plantatsiyalarida tuproq biologik faolligi va hosildorlik 

ko‘rsatkichlari [1] 

Navlar 
nomi Variantlar 

Mikroorga-
nizmlar soni 

(mln/g 
tuproq) 

O‘simlik 
balandligi 

(cm) 

Meva 
vazni (g) 

Hosil
dorlik 
(t/ga) 

Meva 
sifati 
(%) 

Qayum 
anor Nazorat variant 2.8 178 300 16.4 84 

Qozoqi 
anor 

Organik o‘g‘it 
qo‘llangan variant 3.6 185 320 19.8 89 

Qizil anor Biologik preparat 
qo‘llangan variant 4.1 194 330 21.4 92 

Tuyatish 
Kompleks 

agrobiotexnologik 
variant 

4.8 200 370 24.3 95 

 
Jadval ma’lumotlariga ko‘ra, agrobiotexnologik usullar qo‘llangan 

variantlarda tuproq biologik faolligi ko‘rsatkichlari sezilarli darajada oshgani 
kuzatildi. Ayniqsa, kompleks agrobiotexnologik yondashuv qo‘llangan variantda 
mikroorganizmlar soni, fermentativ faollik va rizosfera jarayonlari yuqori 
darajada namoyon bo‘lib, hosildorlik hamda meva sifati ko‘rsatkichlari eng yuqori 
natijani qayd etdi. Bu esa tuproq biologik faolligi bilan anor hosildorligi va 
mahsulot sifati o‘rtasida bevosita ilmiy bog‘liqlik mavjudligini tasdiqlaydi. 

XULOSA 
Xulosa qilib aytganda, sug‘oriladigan  tuproqlar sharoitida anor navlarini 

yetishtirishda agrobiotexnologik yondashuvlarning qo‘llanilishi o‘simliklarning 
o‘sishi, rivojlanishi, hosildorligi hamda meva sifat ko‘rsatkichlarini sezilarli 
darajada yaxshilashi ilmiy jihatdan asoslandi. Tadqiqot natijalari anor navlarining 
biologik xususiyatlari, tuproqning agroekologik holati va agrotexnik tadbirlar 
o‘rtasida uzviy bog‘liqlik mavjudligini ko‘rsatdi. Introduksiya qilingan navlar 
yuqori hosildorlik va sifat ko‘rsatkichlarini namoyon etgan bo‘lsa, mahalliy navlar 
och tusli bo‘z tuproqlarga yuqori darajada moslashuvchanligi va barqarorligi 
bilan ajralib turdi. Shuningdek, tuproq biologik faolligi indikatorlari — 
mikroorganizmlar soni, fermentativ faollik va rizosfera jarayonlarining 
faollashuvi anor plantatsiyalarida hosildorlik hamda meva sifatiga bevosita ijobiy 
ta’sir ko‘rsatishi aniqlandi. Bu esa tuproq unumdorligini saqlash va ekologik 
barqaror anorchilikni rivojlantirishda biologik jarayonlarning muhim o‘rin 
tutishini tasdiqlaydi. Tadqiqot asosida navlarni hududning tuproq-iqlim 
sharoitiga mos holda tanlash, agrobiotexnologik usullarni ilmiy asosda qo‘llash 
hamda tuproq biologik faolligini boshqarish yuqori va sifatli hosil olishning asosiy 
omillaridan biri ekanligi umumlashtirildi. Farg‘ona viloyati sug‘oriladigan 
tuproqlari sharoitida mazkur yo‘nalishda kompleks eksperimental tadqiqotlar 
olib borish PhD dissertatsiya tadqiqotlari uchun yuqori ilmiy va amaliy 
ahamiyatga ega. 

